
ISTRAGA U naselju Meokušnice

Bačena bomba ispred ka�ća u Zenici
Pronađeni i izuzeti određeni tragovi, kaže Alić

15.06.2020 17:02

D. Pa. / Avaz.ba


Naselje Meokušnice
FOTO: D. PAŠALIĆ

U naselju Meokušnice u Zenici, na adresi Armije BiH, rano jutros došlo je do eksplozije još nepoznate

naprave ispred jednog ugostiteljskog objekta. 

Prema riječima Aldine Alić, portparolke Ministarstva unutrašnjih poslova (MUP) Zeničko-dobojskog

kantona (ZDK), do eksplozije je došlo u 4:20 sati.

- Ispred ugostiteljskog objekta došlo je do aktiviranja još nepoznate eksplozivne naprave usljed koje

je nastupila šteta na objektu - kaže Alić za "Avaz".

Naselje Meokušnice
FOTO: D. PAŠALIĆ

Napominje da su tokom uviđaja pronađeni i izuzeti određeni tragovi, koji će biti predmet vještačenja

kako bi se utvrdilo o kojoj se tačno eksplozivnoj napravi radi.

- Paralaleno s tim, radi se na otkrivanju lica koje je izazvalo ovu eksploziju - ističe Alić.

Inače, ova eksplozija uznemirila je mještane naselja Meokušnice, budući da je do eksplozije došlo u

ranim satima, kada su brojni građani spavali. Srećom, prilikom eksplozije nije bilo povrijeđenih osoba

niti su oštećeni automobili parkirani u neposrednoj blizini ugostiteljskog objekta ispred kojeg je došlo

do aktiviranja nepoznate naprave.

